
CHAPITRE CCLX.

tomment l¢ roi de France alla assiéger la ville et. furteresse de Pon-
toise , laquelle enfin il conquit d’assaut.

Arris que le roi de France eut séjourné aucuns
peu de jours en la ville de Creil, il tira vers la ville
de Pontoise atout son armée, et y vint environ la
mi-mai. Si se logea 3 I'abbaye de Maubuisson, ou
il y a une notable église de dames et de moult
heaux édifices ; et avec lui se logérent tous ceux
de son hotel avec aucuns autres, et le connétable
et les maréchaux de France , ¢’est a savoir les sei-
gneurs de Sologne ct de Lohéac; et plusicurs au-
tres capitaiaes se logerent en aucuns autres divers
lieux. Et brel ensuivant furent assis et affiités les
grands engins devant un boulevert qui étoit au
hont du pont, au coté de devers ledit lieu de Mau-
buisson ; lequel fut tantot si dommagé , qu'il se
rendit et fut pris d’assaut. Si y furent morts gua-
torze ou seize des gens du roi et plusienes blessés

etpareillement furent aucuns Anglois. Lequel bou.
levert le roi fit fortifier ; et ordonna pour la garde
d'icelui, messire Denis de Chailly et Michaut Dy-
rant atout (avec) leurs gens,

Et d’autre part , I'on fit faire un pont par-dessus
la riviére d'Oise , contre Pabbaye de Saint-Martin ,
lequel fut clos de petite muraille et fut fortifié tont
aT'environ, tant de fossés comme de petits boule-
verls, ainsi qu’il est accontumé de fortifier bas-
tilles. Et 13 se logea messire Charles d’Anjou, le
seigneurde Cotigny, amiral de France, avecque lui
trois ou quatre mitle combattants. Et si fut fait &
I'entréedn pont, an dehors de ladite riviere d’Oise,
une assez forte bastille pour la garde d'icelui pont.
Par les moyens desquelles fortifications pouvoient
passer siirement a leur aise, sans le danger des
Anglois, leurs adversaires, auquel co1é qu'il lenr
plaisoit de ladite riviere.

Et entre temps que les approches dessusdites se
faisoient, vinrent devers le roi grand nombre de
gens, tant seigneurs et nobles hommes comme
ceux des honnes villes, qui par avant avoient éé
mandés. Entre lesquels y vinrent de cenx de la cite
de Tournai, jusques au nombre de six vingts com-
battants ou au-dessne » enres bon convenant, gens
d’clite et trés bien habiliés, dont en plus grand’
partic ¢toient arbalétriers. Et les conduisoient trois
notables hommes dicelle eité . dont Jeo premier
“loit nommé Simon de Genoix , autre . Ro-
bert le Boucher, ot le tiers, Jean de Courcelle ;

si furent recus du roi trés joyeusement. Et aussi y
vinrent ceux de la cité de Paris, en moult grand’
quantité et en tres bel état, et avec ce d’autres
hounes villes. Et sicomme ils venoient, ils étoient
recus et logés par les gens du roi, comme il appar-
tenott.

En outre, Louis de Luxembourg, comte de
Saint-Pol et de Ligny, qui par avant avoit fait son
amas de gens d’armes en ses seigneuries, y arviva
environ huit jours apresla Suint-Jean , atout six
cents combaltants ou environ , tres bien en point ;
ct [zisoit moult chand. Si mit ses gens en bataille
assez pres du logis du roi; lequel, avecque aucuns
de ses princes et capitaines, les alla voir bien &
loisir, et toutes ses gens , et ful moull joyeux de sa
venue. Si le festoya et mercia moult grandement
de ce qu'il étoit venu servir a si belle compagnie.
Avec lequel comte de Saint-Pol étoient le seigneur
de Vervins, messive Collard de Mailly, Louis d’En-
ghien , messire Ferry de Mailly , Jean d'Hangest,
messire Daviod de Poix, Jacotin de Béthune, et ses
freres , Georges de Croy, ct plusieurs autres gen-
tils hommes. Si furcnt ce jour une grand’ partie
moult travailles de la chaleur dessusdite, et tant
qu'i cause d'icelle mourut un gentillilomme nonimé
Whert de Frisomen.

Et quand le voi les cat vus, comme dit est. s’en
allérent loger en un village plus pres de fa: et bref
ensuivant se logerent avee les antres audit sicge.
Ftausst vint le comte de Vaudemont, accompagne

de cent ou six vingts combattants; de laquelle ve-
nue le roi fut tres content et joyeux. Et pour vrai,
a cetle assemblée furent monlt de grands seigneurs
au service du dessusdit roi de F rance, c’est i savoir
son fils le dauphin , le comte de Richemont, con-
nétable de France, et les deux maréchaux dessns
nommes, et I'amiral, messire Charles d’Anjou, les
comtes d’Eu, de la Marche, de Saint-Pol , de Vau-
demont, d’Albreth, de Tancarville » de Joigny, le
vidame de Chartres, le seigneur de Chatillon, le
seigneur de Moreul-en-Brie, le seigneur de Beuil,
La Hire, Pothon de Sainte-Treille » le seigneur de
Hem , messire Heincelin de Ja Tour, le seigneur de
Mouy, Claude d'Hangest, Regnault de Longueval ,
le seigneur de Moyencourt, le seigneur de la Suze ,
messire Théolde de Valperge, Antoine de Cha-
bannes, Charles de Flavy, messire Gilles de Saint-
Simon, Hue de Mailly, Olivier de Cotigny , le
seigneur de Pennesach, Blanchefort , Floquet,
Broussach, Joachim Rohault , Pierre Regnaut , le
seigneur de Graville , messire Jean de Gapondes .
(zeoffroi La Hire, le bitard de Harcourt ,» et moull
d’autres nobles gensdegrand’autorité; et lant, que
selon I'estimation de ceux en ce connoissants, le
roi pouvoit bien avoir en tout de dix 2 douze mille
combattants, et fleur de gens de guerre ; lesquels,
chacun en droit soi, étoient moult désirants de con-
querre la ville de Pontoise. Durant lequel temps e
doe d'Yorck , le seignear de Talbot , et aucuns au-
tres chefs de la partie des Anglois qni se tenoient

a Rouen, commencerent i aviser et i imaginer
comment ils pourroient mieux secourir leurs gens
(ui étoient dedans icelle ville de Pontoise. Et en-
fin conclurent que pour la premierc fois le seigneur
de Talbot Ja iroit ravitailler, pour aviser la maniere
et conduite des Francois. Si se milt sus ledit Talbot,
atout quatre mille combattants ou environ, tant de
pied comme de cheval, atout chars , charrettes et
bétail , et alla par aucuns jours, tant qu’il vint
loger jusques a une ville nommeée Chevrin, assez
pres dudit lieu de Pontoise, et la geut(coucha)deux
nuits. Et entre temps bouta les vivres dedans ladite
ville, sans avoir aucun empéchewent; car le roi et
ceux de son conseil étoient délibérés de non com-
battre iceux Anglois , sinon qu’ils les trouvassent
grandement a lear avantage.

Apres lequel ravitaillement , messire Jean de
Talbot s’en retourna @ Mantes ; et se logerent ses
gens en un village au dehors de la ville ; et de la
s’en retourncrent en Normandie. Et entre temps,
les engins du roi de France, qui étoient assis con-
tre ladite ville de Pontoise, tant en la grande bas-
tille de Saint-Martin comme ailleurs, jetoient
continuellement contre les tours et murailles d’i-
celle, et les dérompoient en plusieurs lieux ; mais
les dessusdits assiégés les refaisoient de nuit ct de
jour, de qucues et de bois, au micux qu’ils pou-
voient ; et avecque ce faisoient aucunes fois des
saillies contre lesdits Francois, auxquelles, tant
d'une part comme d’autre, en y avoit tres souvent



CE——

158 CHRONIQUES D'ENGUERRAND (1441)

de morts ou de navrés. Durant lequel temps le roj
et ceux de sa partie encloyrent icelle ville par siége,
tout a Ieaviron ; mais bonnement ne pouvoient
encore voir que ce se pit faire sans trop grand pé-
ril, parce que lesdits siéges ne pouvoient aller au
secours I'un a autre , si besoin en efit été ; et si
sentolent que les Anglois dessusdits étoient bien
puissants, et assez prés pour venir bref ensuivant
eux combattre pour lever le siége; et pour ces
canses délayerent lesdits Francois de environner
icelle ville.

Et fut ordonné qu’en feroit encore une grande
bastille en la forét de Compiégne , pour amener par
eau , et icelle asseoir sur aucun des cdiés ot on
verroit qu'il seroit plus expédient. A laquelle, pour
la faire expédier, fut commis Guillanme de Flavy.
Et certain temps aprés ledit messive Jean de Talbot
retourna pour la seconde fois , el ravitailla dere~
chef ladite ville et lesdits assiéyés , de foison de
vivres , et d'aucuns engins et habillements de
guerre. Et a chacune fois y laissoit nne partie de
ses gens , et ramenoit avecque lui ceux qui étvient
navrés ou malades ; et, comme par avant, apres le
dessusdit ravitaillement , s’cn retourna sans avoir
aucun empéchement ou détourbier. Toutefuis, le
roi, voyant les maniéres que tenoient sesdits adver-
saires , ayanlcunsidération que celuisiége pourroit
éure long , par le moyen des vivres qu'on amenoit
en ladite ville de Pontoise de jour en jour, en étoit
moult mélancolieux et déplaisant. Néanmoins il ,

de sa personne’, faisoit tres grand’ diligence , tant
de faire fortifier ses bastilles , comme de les pour-
voir de vivres et autres besognes nécessaires pour
enx défendre, si ainsi advenoit que on les assaillit.

CHAPITRE CCLXI

Comment le duc d’Yorck , souverain gouverncur de Normandice pour
le voi d’Angicterre, vint vers la vilie Je Pontoise pour cuiderlever
le sidge du roi de Franec.

Au temps dessusdit, le due d'Yorck , qui étoit
chef pour la guerre , et lieutenant-général pour le
roi Henri d’Angleterre , és marches de France et
de Normandic , avoit assemblé de six a sept mille
combattants , entre lesquels étoient les seigneurs
d’Escalles el de Talbot , messire Richard de Von-
deville (Woodville) , qui avoit épousé la duchesse
de Bedfort , sceur & Louis de Luxembourg , comte
de Saint-Pol, et aucuns aulres capitaines de Rouen,
dont plus avant ne me suis informé des noms. Et
avoient avecque eux trés grand nombre de chars,
charrettes et chevaux chargés de vivres et artille-
ries; et si y avoit tres grand nombre de bétail. Si se
mirent en chemin en moult belle ordonnaunce, en-
tour la mi-juillet ; ¢t de Rouen, par aucunes jour-
nées , vinrent devers Pontoise le duc d'Yorck e
ses gens ; et faisoit I'avant-garde , atout trois mille
combatlants , messire Jean de Talbot.

Si se logea ledit duc a Ceuri, a demi-lieue
pres de ladite ville de Pontoise, et I'avant-garde se
logea en une ville nommée Hérouville ; auquel Jo-
gis y furent par trois jours ; et ravilaillerent ladite
ville tres abondammenl de plusieurs manieres de
vivres.Et adonc firent savoir au roi qu’ils étoient
venus pour le combatire, et toute sa puissance, s’il
se vouloil metire aux champs contre eux. Mais le
roi n’eut point conseil de ce faire, ains lui lut dit et
remomré, comme autrefois » par ceux de son
grand conseil , qu’il seroit trop mal conseillé d’a-
venlurer sa personne el toule son armée conlre
gens de si petit état, au regard de lui, disant outre
que autrefois lui avoit trop cher coiité en aucanes
batailles qui avoient été faites contre eux par ses
geans durant son regne ; et que mieux valoit de leur
laisser faire leur envahie pour cette fois, et garder
les passages de lariviere ; car bonnement ne pour-
roient lesdits Anglois faire long séjour a si grand
gent, pour ce qu’ils n’avoient vivres, sinon a grand
danger ; et fut cette conclusion tenue. Si furent
plusieurs capilaines envoyés par ordonnance avec-
que leurs gens, au boutde la riviere d'Oise, depuis
Pontoise jusques 3 Beaumont, et encore outre ; et
le roi et ceux des bastilles demeurérent en leur lo-
gis. Et adonc les Anglois, voyant que point ne
seroient combaltus, prirent conseil, et conclurent
Yun avec l'autre de passer la riviere d’Oise, s'ils
pouvoient, pouraller en I'lle-de-France, et méine-
ment au logis du roi. Si se délogerent dont ils

stoient logés , au quatrieme jour, et tous ensemble
s’en allerent loger a Chant-Ville-Haui-Vergier.

Et pource qu’ils étoient assez avertis et informés
qu’on gardoit les passages contre eux , virent bien
qu’ils ne pouveient mieux faire ni achever leur en-
treprise que par nuit. Et avoient des petits bateaux
de cuir et de bois, cordes et autres habillements
tout propices a faire ponts , qu'ils avoient chargés
sur charriots. Si ordonnerent que la greigneure
(majeure) partie de leurs gens feroient semblant de
vouloir passer par force d’assaut au port de Beau-
mont , en y faisant un tres grand cri et haute noise,
afin que toutes gens de leurs adverses parties lais-
sassent leurs gardes pour y venir ; et les autres,
atout leurs habillements , iroient tout coiment
épier sur la riviere , quand ils verroient qu'il seroit
heure de besogner. Laquelle chose ils trouverent
selon leur intention ; c’est  savoir, adressérent con-
tre 'abbaye de Beaumont, ol lors n’y avoit point
de guet ; car déjd toutes gens de guerre étoient al-
lés devers ledit lieu de Beaumont ou le dessusdit
bruit et cri étoient encommencés , si comme entre
cux Anglois avoient proposé et divisé ; et faisoient
grand semblant de vouloir illec passer la riviere ,
ce gui étoit mal possible, pourtant qu’on leur voul-
sit défendre. Et adonc les dessusdits Anglois bou-
terent un batel en 'eau, et passerenl bien dou-
lablement oulre, trois ou quatre , pourla premiere
fois ; lesquels attachérent une forte corde d’un bord
a l'autre, atout petits poinsons qu’ils avoient liés

par le milieu ; par le moyen de laquelle ils passé-
rent tantdt de quarante d cinquante , lesquels se
lortificrent de pieux aiguisés aux deux bouts, ainsi
qu’ils ont accoutumé et établi de faire. Or , CONSi-
dérez le grand péril ol les premiers passants se
mettoient ; pour vrai , s'il y elit en tant senlement
dix combattants de la partie des Francois , ils eus-
sent bien gardé ledit passage contre ledit duc
d’Yorck. Si est moult bel exemple pour ceux qui
ont tel besogne & conduire, d'y commettre gens
qui soient sirs et doutent & perdre leur honneur .
pource que par mauvaise diligence advient souvent
de grands mésaventures.

Et tétapres , aucuns des gens de Floquet qui
avoient lacharge de ce cité , en retournant devers
Beaumont, ouils étoient allés au cri dessusdit, aper-
curent lesdits Anglois qui passoient. Si y allerent
tanldt, et cricrent A Parme tout du long de ladite
riviere jusques audit licu de Beaumont , o étoient
grand’ partie des capitaines, qui montérent tantdt
a cheval. Et allerent les aucuns audit passage suv
intention de les rebouter ; mais ce fut peine per-
due, car ils étoient en trés grand nombre pour y
résister , ji-soit-ce qu'il y et escarmouche entre
icelles deux parties. A laquelle escarmouche fut
mort un tres vaillant homme , nommé Guillavme
du Chitel , neveu de messire Tannegny ; et avec lui
furent morts deux ou teois autres. Et avoient fait
lesdits Anglois un pont de cordes, par lequel ils
passerent lout leur charroi, el autres bagues et

habillemeuts de guerre. Et lors les Francois, voyant
qu’ilsn’y pouvoient mettre remede, se tirérent ha-
tivement grand’ partie vers Pontoise , et noncerent
au roi de France ces nouvelles , lequel en fut moult
crandement déplaisant, et apercut bien aucune-
went qu'il €loit en grand péril de recevoir grand’
honte , dommage et destourbier. Si fit sans Jélai
porter grand nombre de son artillerie dedans Ia
grand’ bastille de Saint-Martin, et se prépara dili-
semment de déloger de la et toute son armée si
hesoin lui en edtété. Et lors iceux Anglois, quand
ils [urent passés lout a leur aise, couchérent la
premiére nuit au pont dudit passage, et firent ce
jour aucuns nonveaux chevaliers. Entre lesquels
le furent faits les deux freres du comte de Staffort.
dont 'un se disoit comte d’Eu; et le lendemain se
délogerent assez matin, et chevaucherent en moul;
helle ordonnance en tirant vers Pontoise, et se¢
logerent en deux villages.

Et adonc ecut le roi conseil de laisser son logis
de Maubuisson , et s’en alla a Poissy, et avec lui
lons ceux de son ost, réservé ceux de la bastille
Saint-Martin, en laquelle demeurcrent de deux i
teois mille combattants ou environ , desquels étoit
souverain capitaine le seigncur de Cotigny, amiral
de France, el avecque lui La Hire, Joachim
Rohault, Jean d’Estouteville, et Robinet son
irere, messire Robert de Béthune . seigneur de
Morenl , en Brie, le seigneur de Chitillon , le sei-
znenr de Movencourt . Regnault de Longueval | (o

1.

seigneur de la Roche-Guyon, le seigneur de Moy,
en Beauvoisis , et moult d’autres nobles et grands
seigneurs et vaillants hommes de guerre ; et aussi
y demeurerent ceux de la cité de Tournai, dont
dessus est faite mention. Et y avoit-on retrait des
vivres de I'ost en trés grand’ abondance. Et au par-
tement d’icelui, roi leur fut promis de les secourir
etaider en tout ce qui leur seroit possible. Et quant
au boulevert du bout du pont, que tenoient les-
dits Francois, ils le délaisserent et abandonnérent.
Eten apres, le dessusdit duc d’Yorck se tira vers
Maubuisson, dont le roi de France s’étoit parti, et
y trouva encore des vivres et moult d’autres biens
que les marchands n’avoient pu emmener; et la se
logea. Et Talbot s’en alla loger une lieue plus
avant en une ville, sur la riviere entre Pontoise et
Conflans , lesquels logis ils tinrent trois jours. Et
alloient en la ville par leur pont que ceux de de-
dans avoient réédifié,, avecque leur boulevert tout
a leur bon plaisir. Et pareillement ceux de dedans
issoient , quand bon leur sembloit, sans avoir em-
péchement ou destourbier de leursdits adversaires.
Si espéroient , ceux de ladite bastille , étre assaillis
chacun jour, et étoient en volonté d’eux trés bien
défendre ; de laquelle chose , au regard d’assaut,
ils n’avoient garde, car iceux Anglois n’eussent
jamais bouté leurs gens en ce danger, attendu les
affaires qui leur survenoient , dont ils ne pouvoient
encorevoirlafin, Mais, nonobstantce, leur disvient
qw’ils les assandroient , et qu'ils se départissent

atout une parlie de leurs bagues, et qu’ils feroient
en gens de grand sens , allendu et vu que le roi
les avoit abandonnés et laissés en ce danger ; mais
ils n’en avoient point volonté. Ains répondirent
qu'ils n’en feroient rien, et que point ne les dou-
toient; entre lesquelles paroles furent faites aucunes
escarmouches entre eux, et plus de trait que par
aucune maniére.

Etau quatricme jour, ledit duc d'Yorck se deé-
logea dudit lieu de Maubuisson , et alla au logis de
Talbot , qui avoit fait faire un boulevert de cordes,
claies et autres besognes, par lequel ils repas-
serent I’eau d’Oise ; et pouvoient bien avoir cin-
quante que chars que charrettes. Et ce propre jour,
Pothon de Sainte-Treille s’étoit parti de Poissy
avec grand’ quantité de gens de guerre, pour me-
ner vivres a la devant dite bastille. Et allerent apres
lui, le connétable de France, le comte de Saint-Pol,
et aucuns autres capitaines pour le secourir, s'il en
¢lit eu besoin ; mais ils furent avertis du repassage
desdits Anglois, parquoi ils envoyerent devers
ledit Pothon dire qu’il se bitat de retourner. Et
il leur remanda qu’ils s’en allassent passer par
Meulan, par ou ils s’en retourneroient audit lien
de Poissy par l'autre cdlé de la riviere ; laquelle
chose ils firent. Et apres que le duc d’Yorck et ses
Anglois (urent repassés, comme dit est, s'en al-
lerent mettre en bataille devaut Poissy, ou éloient
le roi et le dauphin avec grand’ partie des seigneurs
¢t des capitaines. Et y eut une moult grande es-

carmouche , a laquelle furent pris deux des archers
du connétable de France, et un archer du comte
de Saint-Pol. Et de 13 s’en allérent loger en une
ville nommée Tourtie-sur-Seine ; et le lendemain
retournérent 4 Mantes, el le roi s’en alla i Poissy
eta Conflans, atout une partie de ses gens. Et ledit
connétable , le comte de Saint-Pol et plusieurs
autres allerent passer a Saint-Cloud et de 12 3 Paris,
ou ils furent deux jours; et puis retournérent tous
gens de guerre en I'lle-de-France , ot leur furent
délivrées villes pour eux loger, chacun selon son
etat. Etdepuis, le roi atoutles seigneurs qui étoient
entour lui, allérenta Saint-Denis en France , oy
ils furent jusques a la mi-aodt ; et de i retourna
le roi encore & Conflans , oa il fit faire un pont
pour passer une ile sur la riviere de Seine.
Avecce, fit faire un autre pont pour passer la
dessusdite riviere tout outre; au bout duquel il fit
un boulevert, et grands fossés entour, dedans le-
quel se logerent grand nombre de gens de guerre.
Durant lequel temps Talbot vint piller la ville el
'abbaye de Poissy. et les biens des dames, et puis
s’en retourna 3 Mantes. Et bref ensuivant, lut la
ville de Pontoise ravitaillée pour la quatrieme fois ;
ety demeurerent les gens Ju due d’Yorek, au lien
de ceux qui y étoient de par ledit de Talbot . dont
le roi fut moult travaillé. Voyant qu'il étoit petit
apparent que son entreprise vint i bonne fin ot
conclusion . il pensa en lui-méme que s'il se dépar-
toit de I sans avoir Pobeédience dlicelle ville de

Pontoise, qui tant lui avoit coité, el devant la-
quelle il avoit ja éLé si longue espace de temps,
ce lui seroit un tres grand déboutement et déshon-
neur de s’en partir sans la subjuguer ; et crieroit le
peuple contre lui et ses gouverneurs, et par espé-
cial les Parisiens , qui tant avoient mis du leur. E
avec ce étoit du toul averti comment les princes
de son royaume, et mémement de son sang, n'é-
tuient point bien contents de son gouvernement ;
et lui avoit é1¢é dit qu’ils se devoient assembler en-
semble, et que ce n’éloit point pour son bien; et
par ainsi n’éloit point merveille s'il avoit bien 3
penser.

Neéanmoins il se disposa et conclut avec les plus
[¢ables deson conseil, deretourneretlogeraudit lieu
de Maubuisson , et de poursuivre sadite entreprise;
et y revint au bout de douze jours apres qu’il en
fut parti. Si fit reloger ses gens eun plusieurs lieux ,
ainsi comme ils étoient par avant son partement.
En un autre jour, se leva une moult grand’ escar-
mouche au connétable enire Maubuisson et ladite
ville, a laquelle fut mort Claude de Engest, sei-
gneur d'Ardillieres , du trait d’un canon.

Et d’autre part , durant le temps dessusdit, fu.
rent faites plusieurs chevauchées et escarmouchies
entre les Francois et Jes Anglois , lesquelles a ra-
conter chacun A part lui seroient trop longues et
cnnuyeuses ; dont & Pune fut blessé Charles d’An-
jou d'une fleche. Et au regard des grosses besognes
et vencontres, s'en firent peu qui fassent & eéerive.

En aprés, le comte de Saint-Pol , qui avoit ses gens,
lesquels étoient moult travaillés, et avoicnt de.
pendu largement du leur, et moult désiroient Je
retourner en leur pays, et lui pricrent qu'il les
voulsit ramener, prit congé du roi et de monsei-
goeur le dauphin, et s'en retourna devers son
pays ; lesquels lui donnerent de beaux dons ,enle
remerciant des bons services qu’il leur avoit faits.
Si se partit de la, et puis emmena ses geus pour
passer la riviere d’Oisc au pont Saint-Maxence.

A Pentrée duquel pont le capitaine d'icelle issit
hors pour parler au comte de Saint-Pol. Si s’ému-
rent entre eux paroles rigoureuses , et tant qu'i-
celui comte de Saint-Pol cuida faire prendre ledit
capitaine ; mais il saillit vitement dedans son fort.
Et incontinent fit tirer de canons et d’arbalétres
sur ledit comte de Saint-Pol et ses gens, desquels
coups de canon fut tné le cheval de messive F. erry
de Mailly, et un autre homme d’armes eut le bras
rompu. Pour lequel débat ledit comte ct ses gens
se retrahirent arricre de 13, et s'en allerent passer
A Compie’gne; et de la se tira ledit comte en son
pays ; et ceux dudit pont allerent aprés aucuns de
ses gens qui étoient passés, et allerent vers Mont-
didier ; si les battirent et détrousscrent. Et en ces
mémes jours, se parlit pareillement le comte de
Vaudemont atout ses gens; et aussi firent autres
grands seigneurs, et laisserent le roi en 1état que
vous avez oui, dont il n'cloit guére joyeux , quel-
que semblant qu'il montrat; mais il ne pouvoil

adonc avoir autre, et lui convenoit attendre toutes
les aventures qu'il plaisoit i Dieu lui envoyer. Si
(aisoit de jour en jour tres diligemment continuer
Je faire jeter ses gros engins contre les tours et
mnurailles de la ville, et avec ce contre I'église de
Notre-Dame , étant au-dehors d'icelle ville, la-
quelle les Anglois tenoient, et avoient tenu tou-
jours , passé long temps. Lesquels murs de ladite
église furent meult démolis et abattus, et tant que
le seizieme jour de septembre ensuivant, le roi
cut conseil de faire assaillir icelle église, et fut
par un samedi.

Si fut assez tOt prise d’assaut , et ceux de dedans
morts et pris. Laquelle église étoit moult baute,, et
assez pres de ladite ville , parquoi on pouvoit de la
voir grand’ partie du gouvernement desdits An-
glois, ctavec cc les en pouvoit moult travailler de
petits canons et coulevrines, et aussi d'arbalétres
et autres habillements de guerre. Par le moyen de
laquelle prise de ladite église fut derechef conclu,
le mardi ensuivant, qu’on livreroit plusieurs as-
sauts a icelle ville, pour voir et essayer si on la
pourroit bien conquerre. EL comme avoit éic
conclu fut fait; car, le mardi dessusdit , le roi et
tous les autres seigneurs et capitaines firent armer
et habiller leurs gens, et les enhoriérent tous,
criant & haute voix : Saint Denis! ville gagnée! Si
se trouverent tantdt dedans en tres grand nombre,
qui teés vaillamment envahirent les défendants
lesquels commencerent a tourner le Jos et fuir,

pour eux retraire par les églises et auires forts
lieux.

Toutefois y eut tantdt et prestement plus de
cing cents Anglois mis a I’épée, et le surplus fy-
rent prisonniers, qui pouvoient étre, selon juste
estimation, le nombre de quatre cents, ou environ.
Et entre les autres , de ceux qui y furent morts,
le fut un chevalier anglois nommé messire Nicole
Bourdet, et si fut pris le capitaine de ladite ville.
Et de la partie du roi, y furent morts, tant j as.
saillir la ville et au prendre , comme ceux qui mou-
rurent apres par blessures, quarante, ou environ,
Si furent aussi faits plusieurs nouveaux chevaliers ;
entre lesquels le furent Jean et Robinet d’Estoute-
ville, fréres, Regnault de Longueval . Le Bon de
Reuly , et plusieurs autres. Et quant au regard
de celui qui monta premier sur la tour , il ful
moult autorisé de tous les seigneurs pour sa grand’
vaillance ; si le ennoblit le roj et ses successeurs,
et avec ce lui donna aucuns riches dons pour soi
entretenir lui et son état. Si entra ledit roj en ladite
ville . avec ceux de son assaut. Et assez tot apres
que ses gens l'eurent gagnée, fit défendre incon-
tinent qu’on ne fit nulle force aux habitants d’icelle
ville, qui s'éloient retraits esdites églises , sinon &
cenx qui éloient armés. Et lui venn , sa banniere
au plus prés de lui, devant Ja grand’ église. un
Anglois saillit hors dicelle qui se rendit a lui. Si
le recut @ merci depuis, et le délivra sans payer
wucune finance . et Ini donna ancuns heaux dons.

[t tantot entra dedans icelle église , et fit son orai-
son moult dévotement et humblement devant le
grand autel, en regraciant Dicu son créateur de la
belle et bonne fortune qu'il lui avoit envoyée. En
aprés, tout le jour et la nuit ensuivaut, iceux Fran-
cois cherchoient les Anglois . lesquels s’étoient
mucés (cachés) en plusieurs lieux et divers; et ainsi
qu'ils les trouvoient , les mettoient 3 I’épée ou les
prenoient prisonniers.

Ainsi, et par cette maniere, reconquit Charles,
roi de France, septicme de ce nom, la dessusdite
ville de Pontoise, par force d’assaut, a son tres
grand honneur, devant laquelle ville il avoit eu
plusieurs grands affaires, comme dessus est dé-
claré. Et au regard des nobles, tant chevaliers
comme écuyers, et autres gens de guerre, qui fu-
rent diceluil assaut, il en y eut tres grand nombre
qui s’y porloient prud’hommément et moult vail-
lamment; entre lesquels ne fut dit que messire
Charles de Bosqueaux y avoit été bien vu.

